
I. Ўқув фанининг долзарблиги ва олий касбий таълимдаги ўрни
Ушбу фан дастури Ўзбекистон Республикаси Давлат таълим стандарти ва бакалавриат таълим йўналиши малака талабларига асосланган ҳолда тузилган. Ушбу дастур асосида замонавий педагогик технологияларни ўқитиш жараёнида қўллаган ҳолда, талабани назарий маълумотидан амалий кўникмаларни бажаришга ўргатиб, орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда қўллашга имкон яратади.
Ҳарбий дала терапияси - радиацион зарарланишлар ҳар хил вариантларининг (ўткир нур касаллиги, сурункали нур касаллиги, комбинирланган радиацион зарарланиш) этиопатогенези, клиник кўринишлари, ташхислаш, даволаш усуллари, олдини олиш чораларини, ҳарбий дала шароитида пайдо бўлган ички аъзо касалликларининг ўзига хослиги бўйича билимларни, ҳарбий дала шароитида ҳаётга хавф солувчи ҳолатларда кечиктириб бўлмайдиган ёрдам кўрсатиш бўйича билимларни шакллантиради.

Ҳарбий дала терапияси фани ўқув режасининг клиник фанлар блокига таалуқли. 
Фанни ўқитиш учун гистология, одам анатомияси, ички касалликлар фанлари назарий замин бўлиб хизмат қилади. Ҳарбий дала терапияси фани кейинчалик бошқа клиник фанлар учун назарий замин бўлиб хизмат кўрсатади. 

II.  Ўқув фанининг мақсади ва вазифаси 



Ҳарбий дала терапияси фанни ўқитишдан мақсад - ҳарбий дала шароитида келиб чиққан касалликларни даволаш ва ташхислаш кўникмаларини шакллантириш. 

Дастур ўзида ҳарбий дала терапияси фанининг турли аспектларини ҳозирги замонда ривожланиш ҳолатини акс эттиради.

Фанни вазифаcи: 

- Радиацион зарарланишлар ҳар хил вариантларининг (ўткир нур касаллиги, сурункали нур касалликларини, комбинирланган радиацион зарарланиш) этиопатогенези, клиник кўринишлари, ташхислаш, даволаш усуллари, олдини олиш чоралари;
- Ҳарбий дала шароитида пайдо бўлган ички аъзо касалликларининг ўзига хослиги бўйича билимларни шакллантириш;
· - Ҳарбий дала шароитида ҳаётга хавф солувчи ҳолатларда кечиктириб бўлмайдиган ёрдам кўрсатиш бўйича билимларни шакллантириш; 
· соғлом турмуш тарзини тарғибот қилишни;

· Фан бўйича талабаларнинг билим кўникма ва малакаларига қуйидаги талаблар қўйилади. 
Талаба:
-радиацион зарарланишларни асосий вариантларини этиопатогенези, клиникаси, лаборатор ташхислаш, даволаш принциплари, олдини олиш чоралари;
- ҳарбий дала шароитида ўқли жароҳатлар, контузиялар, куйишлар натижасида бўлган ички касалликларни критерийлари ва даволаш принциплари;
- ҳаётга хавфли ҳолатларда шошилинч терапевтик ёрдам кўрсатиш принципларини билиши керак;

- нур касаллигида гемограммани интерпретация қилиш.

- ҳушдан кетишда шошилинч терапевтик ёрдам кўрсатиш.
- юрак астмасида шошилинч терапевтик ёрдам кўрсатиш.
кўникмаларига эга бўлиши керак.
- ҳаёт учун хавфли бўлган ҳолатларда шошилинч терапевтик ёрдам кўрсатиш малакаларига эга бўлиши керак.
III. Асосий назарий қисм (маъруза машғулотлари)
1-мавзу. Радиацион зарарланиш.
Ўткир ва сурункали нур касаллиги: патогенез, клиник кўринишлари, клиник босқичлари, оғирлик даражасига хос диагностик критерийлари ва даволаш принциплари.
2-мавзу. Ўқотар жароҳатларда ички аъзолар касалликлари.
Ҳарбий дала шароитида ўқланган ярадорларда ички аъзолари касалликларини аниқлаш ва уларга хос томонлари, этиопатогенези, клиникаси, диагностикаси, даволаш принциплари.
3-мавзу. Тиббий эвакуация этапларида хаётга хавф солувчи холатларда тез шошилинч тиббий ёрдам
4-мавзу. Узоқ эзилиш синдроми боскичлари, клиникаси ва даволаш. Ўткир захарланишлар. Этиопатогенез, клиника, ташхислаш, даволаш принциплари.
IV.  Амалий машғулотлар бўйича кўрсатма ва тавсиялар

Фан бўйича машғулотлар 50% назарий (маъруза ва амалий машғулот) ва 50% амалий қисм (ўқув клиник амалиёт)дан иборат бўлган ҳолда ўтказилади.
Амалий машғулотнинг назарий ва амалий қисми ўзаро боғлиқ ҳолда ўтказилади.
Амалий машғулотлар учун қуйидаги мавзулар тавсия этилади:
        1. Ҳарбий шароитда ярадорларга терапевтик ёрдам кўрсатиш. Терапевтик ёрдамга мухтож бўлган беморларни асосий контингенти. Терапевтик сохадаги ярадорларни саралашни ўзига хос томонлари.

        2.Радиацион зарарланиш. Ионловчи нурларни асосий турлари. Нурланиш бирлиги. Радиацион нурланишларни клиник классификацияси.

Ўткир нурланиш касаллиги: патогенез, клиник кўринишлари, клиник босқичлари, оғирлик даражасига хос диагностик критерийлари. Даволаш принциплари.

Сурункали нурланиш касаллиги. Этиопатогенези. Клиник кўринишлари, ташхислаш, даволаш принциплари. Бирламчи ва иккиламчи профилактика чоралари.

3. Ўқотар жароҳатларда ички аъзолар касалликлари. Ўқотар жароҳатларда ички аъзолар касалликларида ва профилактикасида терапевтларнинг ўрни ва вазифалари.

4. Ҳаётга хавфли шароитларда зудлик билан кўрсатиладиган терапевтик ёрдам. Ярадорларда ҳаётга хавфли ҳолатларни характеристикаси ва уларда ҳарбий дала шароитида зудлик билан кўрсатиладиган терапевтик ёрдам принциплари (ўткир юрак-томир етишмовчилиги, ўткир буйрак етишмовчилиги, ўткир психомотор қўзғалиш). Клиник белгилари, аниқлаш, зудлик билан кўрсатиладиган ёрдам.
5.Узоқ эзилиш синдроми боскичлари, клиникаси ва даволаш. Ўткир захарланишлар. Этиопатогенез, клиника, ташхислаш, даволаш принциплари.
Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур таҳлил қилиш, алоҳида муаммолар бўйича илмий жиҳатдан ишлаб чиқиш мақсадида савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим.
·  Амалий машғулотларни ўтказишда қуйидаги дидактик тамойилларга амал қилинади:
·  Амалий машғулотларни мақсадини аниқ белгилаб олиш;

· Ўқитувчининг инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш;

· Талабада натижани мустақил равишда қўлга киритиш имкониятини таъминлаш;

· Талабани назарий-методик жиҳатдан тайёрлаш.
Ҳарбий дала терапияси фани бўйича амалий машғулотда талабалар амалий кўникмаларни ўзлаштиришлари кўзда тутилган.
Амалий кўникмалар рўйхати:

1. Нур касаллигида гемограммани интерпретация қилиш.

2.  Ҳушдан кетишда шошилинч терапевтик ёрдам кўрсатиш.

3.  Юрак астмасида шошилинч терапевтик ёрдам кўрсатиш.
  Ўқув клиник амалиётни ташкил этиш бўйича кўрсатма ва тавсиялар

Талабаларнинг “Ҳарбий дала терапияси”фани бўйича клиник амалиёти таълим жараёнининг 50%ини ташкил қилади ва амалий машғулотлар “Гематология, трансфузиология ва лаборатория иши” кафедраси, гематология ва реанимация бўлимларида ўтказилади.

Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1. Биринчи босқич – машғулотнинг мақсади ва вазифаларидан келиб чиққан ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб-анжомлар ишлаш механизми, ишлатиш қоидалари билан талабалар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни қадамма қадам алгоритми педагог томонидан ва видеофильмлар орқали намоиш этилади, алгоритм асосида босқичма босқич тўғри бажаришга алоҳида эътибор қаратилади. Талаба амалий кўникмани мустакил, бироқ педагог назорати остида муляжлар, тренажёрлар, фантомлар ва манекенларда, кўп марта машқ қилиб ўрганадилар. Бошида барча босқичларини алоҳида, кейинчалик умумлаштирган холда тўлиқ ва тўғри бажара олгандан сўнг беморда қўллашга руҳсат берилади (имитацион тренинг). 

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўқув-услубий қўлланмаси, бажариш схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Муляжляр, тренажёрлар, фантомлар ва манекенлар, имитаторлар, асбоб анжомлар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намойиш этилиши, танқидий муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма афтоматизм даражасигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш. Бу босқичда  талаба ўзлаштирилган билим ва амалий кўникмани турли хил клиник холатларда (шу жумладан шошилинч ҳолатларда) қўллашга, олинган натижаларни таҳлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалалар ва тестлар тўплами, кейслар, клиник протоколлар, диагностика ва даволаш стандартлари, ўргатувчи касаллик тариҳлари ва амбулатор карталар ва х.қ. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 

4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани беморларда, турли хил вазиятларда, фаолият жараёнида тўғри ва тўлиқ қўллай олишига ишонч ҳосил қилиши керак ва шунда амалий кўникма ўзлаштирилди деб ҳисобланади.

Тўртинчи босқични амалга ошириш учун талаба бемор билан мустақил ишлаши педагог томонидан назорат қилинади, тиббий ҳужжатларни, касаллик тарихини ёзиб ҳимоя қилганда баҳоланади.

Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади. 

Лаборатория ишларини ташкил этиш бўйича кўрсатмалар

Фан бўйича лаборатория ишлари намунавий ўқув режада кўзда тутилмаган.

V.  Мустақил таълим ва мустақил ишлар 
Мустақил таълим учун тавсия этиладиган мавзулар:
Мустақил таълим учун тавсия этиладиган мавзулар:
1. Хизмат қилаётган армияда терапевтик ёрдамни ташкил қилиш асослари.

2. Замонавий ҳарбий терапевтик касалликлар. 

3. Терапевтик ёрдамга мухтож бўлган беморларнинг асосий характеристикаси.

4. Комбинирланган радиацион зарарланиш.

5. Жароҳат олганларда ички аъзолар касалликлари.

6. Ўқ отар жароҳатларда ички аъзолар касалликларининг пайдо бўлиши, кечиши ва диагностикаси.

7.  Жароҳатланганларда ички аъзолар касалликларини даволаш ва олдини олишда терапевтларнинг мақсад ва вазифалари.

8.  Ярадорларда ички аъзолар касалликлари профилактикасида терапевтларнинг ўрни ва вазифалари.
9.  Ярадорларда қон касалликлари.
10. Куйиш касаллигининг терапевтик аспектлари.
11. Куйиш касаллигининг ички аъзолар патологияси.

12. Ҳарбий дала шароитларида бемор ва ярадорларда шошилинч терапевтик ёрдам кўрсатишнинг тамойиллари.

13. Ўткир заҳарланишлар. 

Фан бўйича мустақил иш аудитория ва аудиториядан ташқари ўтказилади.

Талаба мустақил ишини ташкил этишда қуйидаги шакллардан фойдаланилади:

· Аҳоли орасида санитар оқартув ишларни сухбат ва маърузаларни 
ўтказиш; 

· Айрим назарий мавзуларни ўқув адабиётлари ёрдамида мустақил  

ўзлаштириш;

· Берилган мавзу бўйича ахборот (реферат) тайёрлаш;

· Фаннинг бўлимлари ёки мавзулари устида махсус ёки илмий  

адабиётлар (монографиялар, мақолалар) бўйича ишлаш ва маърузалар қилиш;

· Вазиятли ва клиник муаммолларга йўналтирилган вазиятли масалалар 
ечиш; 

· Кейс (реал клиник вазиятлар ва клиник вазиятли масалалар асосида 
сase-study) ечиш;

· График органайзерларни ишлаб чиқиш ва тўлдириш; 

· Презентация ва видеороликлар тайёрлаш ҳамда мустақил иш жараёнида кенг қўллаш ва ҳ.к.

Фан бўйича курс иши (лойиҳаси)

Фан бўйича курс иши ўқув режасида кўзда тутилмаган.

VI. Асосий ва қўшимча ўқув адабиётлар ҳамда ахборот манбалари

 Асосий адабиётлар

1.  Бабаджанов А.С., Бабаджанова Ш.А., Кадомцева Л.В., Шадманов У.И., Даминов Р.У., Каледа С.П., Поликарпова Н.В., Валиева Т.А., Кежаева Г.Р.  Военно-полевая терапия. Учебное   пособие. – Ташкент. Типография ТМА. 2015 г.

2.  Babadjanov A.S., Babadjanova Sh. А., Kadomseva L.V., Shadmanov U.I., Daminov R.U., Kaleda S.P., Polikarpova N.V., Valiyeva T.A., Kendjayeva G.R. Harbiy- dala terapiyasi. Õquv  qõllanma. – Тoshkent. TTA nashriyoti. 2014 у.

Қўшимча адабиётлар
1. Овчинников Ю.В. Военно-полевая терапия. Учебник. – Санкт-Петербург. ЛБИ-СПб. 2016г. 

2. Михайлов В.Г. Ҳарбий-дала терапиясидан қўлланма. – Ташкент. “Абу Али Ибн Сино” нашриёти. 1994 г.

3. Гембицкий Е.В., Комаров Ф.И. Военно-полевая терапия. Учебник. – Москва. Медицина.1983 г.

4. Мирзиёев Ш.М. Буюк келажагимизнинг мард ва олижаноб халқимиз билан бирга қурамиз. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2017 й.

5. Мирзиёев Ш.М. Танқидий таҳлил, қатъий тартиб интизом ва шахсий жавобгарлик- ҳар бир раҳбар фаолиятининг кундалик қоидаси бўлиши керак. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2017 й.

6. Мирзиёев Ш.М. Эркин ва фаровон, демократик Ўзбекистон давлатини биргаликда барпо этамиз. Ўзбекистон матбуот ва ахборот агентлигининг “О’zbekiston” нашриёт матбаа ижодий уйи. 2016 й.

Интернет сайтлар:

1. www.medlibrary.ru
2. www.medline.ru
3. www.med.ru
4. www.tma.uz
5. www.zyonet.uz
6. www.info@ minzdrav.uz

7. www.info@tma.uz[image: image3.png]

